
PILIK MASHINALARDAN HOZIRGI KUNDA FOYDALANISH VA UNING 

JAMIYAT RIVOJIDA TUTGAN O‘RNI 

 

Shirinova Nilufar Isroilovna 

Buxoro muhandislik-texnologiya instituti tadqiqotchisi 

 

Ip yigirish texnikasining taraqqiyoti davrida ip yigiruv fabrikalarida ip pilikdan 

yigirib olinadi. Hozircha pilik mashinalarining ishtirokisiz bevosita pilta 

mashinalaridan chiqqan piltadan xohlagan yo‘g‘onlikda va sifatli ip yigirib-olish 

imkoniga ega emasmiz. SHu sababli hozircha ip pilikni yigirib olinadi. 

Pilik maxsus pilik mashinalarida tayyorlanadi. Yuqori quvvatli (yuqori 

cho‘zuvchan) cho‘zish asboblari o‘rnatilgan pilik va yigiruv mashinalari bir 

o‘timdayoq sifatli pilik tayyorlashga imkon beradi. 

Lekin bahzi fabrikalar kam quvvatli (kam cho‘zuvchan) cho‘zish asboblari 

o‘rnatilgan pilik mashinalari bilan jihozlanganligi tufayli u yerda mashinalarning ikki 

o‘timi qo‘llaniladi. Birinchi o‘tim pilik mashinalarida pilta mashinalarining oxirgi 

o‘timidan chiqqan piltadan pilik tayyorlanadi, keyingi o‘tim pilik mashinalarida esa 

oldingi (birinchi) o‘timda tayyorlangan yo‘g‘on pilikdan ingichkaroq pilik 

tayyorlanadi. 

Pilik mashinalarining quyidagi markalari bor:  

1. Yo‘g‘on pilik tayyorlaydigan R-260 markali pilik mashinasi (markadagi 260 

soni urchuqlar orasidagi masofani bildiradi, mm). Bu mashinada oxirgi pilta 

mashinasidan keltirilgan piltadan yo‘g‘on (past nomerli) pilik olinadi, chunki uning 

cho‘zish asbobi kam quvvatlidir. 

2. O‘rtacha yo‘g‘onlikda pilik tayyorlaydigan R-192 markali pilik mashinasi. Bu 

mashinada piltadan o‘rtacha yo‘g‘onlikdagi pilik olinadi. 

3. Ingichka pilik tayyorlaydigan R-132 markali pilik mashinasi. Bu mashinada 

o‘rtacha yo‘g‘onlikdagi pilikdan ingichka pilik olinadi. 

Piltadan o‘rtacha yo‘g‘onlikdagi pilik tayyorlaydigan R-192 markali va piltadan 

ingichka pilik tayyorlaydigan R-168 markali mashinalarga yuqori quvvatli cho‘zish 

asboblari o‘rnatilganligi uchun pilik mashinalarining o‘timini qisqartirish mumkin. R-

260, R-192, R-168 markali pilik mashinalarida bitta piltadan bittadan pilik olinsa, R-

132 markali pilik mashinalarida esa ikkita yo‘g‘on pilikdan bitta ingichka pilik 

olinadi. 

Pilikning pishiqligini uning pishitilish darajasiga qarab bilish mumkin. 

Pishitilish–pilikning uzunlik birligiga to‘g‘ri keladigan buramlar soni. Pilik shunday 

pishitilishi kerarki, natijada u g‘altaklarga o‘ralayotgan va g‘altaklardan 

chuvatilayotgan vaqtda uzilmaydigan va keyingi mashinalarning cho‘zish 

asboblaridan o‘tayotganda cho‘zilish jarayoni normal o‘tadigan bo‘lsin. Agar pilik 

haddan tashqari pishitib yuborilsa, cho‘zilish jarayoni normal o‘tmaydi va pilik 

mashinasining ish unumi kamayadi. 

Bir xil xom ashyodan ishlangan va yo‘g‘onligi bir-biriga yaqin bo‘lgan piliklar 

uchun pishitilish koeffitsienti taxminan bir xil bo‘ladi. 

Pilikning 1 m uzunligiga to‘g‘ri kengan buramlar soni pishik buladi. Ammo 1 m 

ga to‘g‘ri keladigan buramlar soni haddan tashkari kpayib ketsa, bahzi tolalarning 

sirpanishga karshiligi tolalarning pishikligidan oshib ketishi mumkin. Bu xolda 

olingan pilikning pishikligi pasayib ketadi. SHuning uchun pilikning pishikligini va 

uning pishitilish koeffitsientini to‘g‘ri tanlash katta axamiyatga ega. 

Pilik mashinasida uchta asosiy jarayon bajariladi: 

1) piltani (yoki oldingi utimdan chiqqan pilikni) cho‘zish asbobida cho‘zib 

ingichkalashtiriladi; 

2) olingan michka (hali pishitilmagan piltacha) ning pishiqligini oshirish uchun 

u rogulkali urchuq yordamida pishitilib pilikka aylantiriladi; 

3) pishitilib tayyor bo‘lgan pilik g‘altaklarga o‘raladi. 

Pilta mashinasining oxirgi o‘timidan olingan piltali toslar pilik mashinasining 

o‘qa tomoniga terib qo‘uyiladi. Piltani toslardan osongina tortib chiqarish uchun 

sekin aylanadigan yunaltiruvchi valik o‘rnatilgan; pilta uni aylanib o‘tadi va vodilka 

ko‘zidan o‘tib, cho‘zish asbobiga keladi. Cho‘zish asbobidan cho‘zilib chiqqan 

michka tez aylanadigan urchuqga kiydirilgan rogulka yordamida pishitilib pilikka 

aylanadi. Rogulka bir marta aylanganda pilik bir marta buraladi. 

Pilik rogulka uchidagi teshik orqali uning ichi bo‘sh qanoti (tarmog‘i) ichidan 

o‘tib, pastki teshigidan chiqadi va lapochkani ikki yoki uch marta aylanib o‘tib, 

g‘altakga o‘raladi. 

Rogulka har aylanganda pilik bir marta buralib, pishitilgan pilik rogulka bilan 

g‘altaklar turlicha tezlikda aylanishi natijasida g‘altaklarga o‘raladi. Pilik 

mashinalarida g‘altaklar rogulkaga nisbatan tezroq aylanadi, natijada piliklar kam 

uzilib, mashinaning ish unumi ortadi. Pilik g‘altaklarga silindrik shaklda zich 

o‘ralishi kerak, buning uchun g‘altaklar valik va shesternyalar yordamida aylanishdan 

tashqari, ular ustki karetka bilan birga yuqoriga va pastga ham harakatlanadi. Pastki 

karetka qo‘zg‘almas bo‘lib, urchuqlarga harakat uzatuvchi valiklar va shesternyalarni 

tutib turadi. Reversiv harakat qiladigan momiq tozalovchi moslama shlang yordamida 

mashina hamda poldagi chang va momiqlarni tozalab turadi. U mashina ramkasining 

ustidagi rel’sda harakatlanadi. Bunday moslamalarning joriy qilinishi natijasida pilik 

va ip yigiruvchilarning mehnati ancha yengillashib, ular mashina ustida va yonida 

paydo bo‘lgan chang va momiqlarni tozalashdan ozod bo‘ldilar. 

Mahlum uzunlikdagi pilik mashinasiga ko‘proq urchuq sig‘dirish uchun  

1-rasm. R-192 (a), RT-132 (b), R-260-5(v) va RL-192 (g) markali pilik 

mashinalarining umumiy ko‘rinishi urchuqlar shaxmat tartibida ikki qator 

joylashtiriladi. R-260-3, R-192-3, R-168-3, R-192-5 va R-260-5 markali pilik 

mashinalarida ramka bo‘lmaydi, RT-132-3 markali pilik mashinasida esa pilik 

o‘ralgan g‘altaklar o‘rnatiladigan ramka bor. Yo‘g‘on, o‘rtacha yo‘g‘onlikdagi va 

ingichka pilik mashinalari bir-biridan urchuqlari va g‘altaklarining o‘lchamlari 

hamda tezligi bilan farq qiladi.  

Odatda, tayyorlanayotgan pilik qanchalik ingichka bo‘lsa, pilik mashinalari 

urchug‘i, rogulkasi va g‘altaklarining tezligi shunchalik katta, ularning o‘lchamlari 

esa shunchalik kichik bo‘ladi, boshqa jixatdan ularning ishlash printsipi bir xil. 

Pilik mashinalarining birinchi o‘timida ha’ bir piltadan bittadan  pilik olinadi. 

Pilik mashinalarining keyingi o‘timlarida qayta ishlanadigan pilik ikkitadan kilib 

qo‘shiladi, cho‘ziladi va bitta pilik olinadi. Bunday pilik tekisroq bo‘ladi. 

